La detga dalla zetga da Halloween

commentari didactic:
Tgei ei Halloween?

Quei fegl cuntegn la proposta co ins savess introducir cuortamein la fiasta da Halloween en classa. Ils affons han segir bia dad aschuntar sin fundament da lur atgnas experientschas. Per ch’els sappien denton danunder che quella tradiziun derivi stattan las cuortas informaziuns sin quei fegl a disposiziun.

Fegl da damondas

Ils affons duessen saver rispunder allas damondas suenter haver legiu atras mo ina gada il text. Interessanta ei cunzun la davosa damonda cun la quala ins sa controllar, schebein tut ils affons han capiu il messadi dalla historia. Sur dalla davosa damonda san ins era menar bein ina discussiun culs affons.

Scriver sez ina historia

Cun agid da quels dus exempels han ils affons la pusseivladad da scriver sez ina semeglionta historia co ins savess cuglienar il giavel. Cheu san els duvrar lur fantasia libramein. Ils dus exempels duessen valer sco impuls per ils affons.

Giug digl uffiern e dil parvis

Cun quei giug ston ils affons cunzun sedumandar tgei ch’els manegian che seigi gest e correct e tgei ch’ei falliu. Las damondas san ins era modificar bein ni aschuntar damondas che pertuccan specificamein la classa. Cun quei giug vegn era il sentiment per la giustia activaus ed ils affons vegnan animai da far lur agens patratgs sur da differents conflicts.

